Mbledhja e tretë e mbajtur më 25 nëntor 2008

Konkluzionet nga mbledhja e tretë

Këshilli buxhetor i Kuvendit të Republikës së Maqedonisë, në mbledhjen e tretë të mbajtur më 25 nëntor 2008, e shqyrtoi Propozim-buxhetin e Republikës së Maqedonisë për vitin 2009, në ndarjen 02001 Kuvendi i Republikës së Maqedonisë, dhe në bazë të diskutimit me katër vota “për” dhe dy vota “ të përmbajtur” e miratoi këtë

KONKLUZION:

1. “Këshilli buxhetor i Kuvendit të Republikës së Maqedonisë, konstatoi se në Propozim-buxhetin e Republikës së Maqedonisë për vitin 2009, në ndarjen 02001 Kuvendi i Republikës së Maqedonisë, ka  ndryshime nga kërkesa e propozim-buxhetit të Kuvendit për vitin 2009,  të parashtruar te Ministria e Financave, që Këshilli buxhetor paraprakisht e shqyrtoi dhe e miratoi.

2. Këshilli buxhetor i Kuvendit të Republikës së Maqedonisë i përkrah amandamentet e Propozim-buxhetit të Republikës së Maqedonisë për vitin 2009, në ndarjen 02001 Kuvendi i Republikës së Maqedonisë, të përgatitur nga Shërbimi i Kuvendit.

3. Ky konkluzion të parashtrohet te kryetari i Kuvendit të Republikës së Maqedonisë dhe te Komisioni për financim dhe buxhet”.

Këshilli buxhetor i Kuvendit të Republikës së Maqedonisë në mbledhjen e tretë të mbajtur më 25 nëntor 2008, e shqyrtoi  Propozim-rregulloren e përgatitur nga grupi punues,  dhe për tekstin e të njëjtit nuk propozoi ndryshime  dhe plotësime. Këshilli buxhetor njëzëri e miratoi Rregulloren e Këshillit buxhetor.

Këshilli buxhetor  i Kuvendit të Republikës së Maqedonisë, në mbledhjen e tretë të mbajtur më 25 nëntor 2008, debatoi për nevojën e përgatitjes së strategjisë për zhvillim të Kuvendit të Republikës së Maqedonisë,  dhe në bazë të debatit njëzëri e miratoi këtë

KONKLUZION:

1. Këshilli buxhetor i Kuvendit të Republikës së Maqedonisë i cakton anëtarët e këshillit: Oliver Derkoski, Ratko Dimitrovski, Marjanço Nikollov  dhe Besim Dogani, për pjesëmarrje në grupin punues për përgatitjen e strategjisë për zhvillim të Kuvendit të Republikës së Maqedonisë.

2. Koordinatorët e grupeve parlamentare të Kuvendit, të parashtrojnë te Këshilli buxhetor nga një propozim për anëtar në grupin punues, në afat prej 10 ditësh.

3. Këshilli buxhetor e obligon sekretarin e përgjithshëm të Kuvendit, që në afat prej 10 ditësh të caktojë persona udhëheqës nga Shërbimi i Kuvendit, për pjesëmarrje në grupin punues për përgatitjen e Strategjisë për zhvillim të Kuvendit.

4. Pas parashtrimit të propozimeve nga ana e koordinatorëve të grupeve parlamentare, sekretari i përgjithshëm si dhe anëtarët e Këshillit buxhetor nga pika 1 e këtij konkluzioni, kryetari i Kuvendit duhet ta caktojë kryetarin e grupit punues për përgatitjen e strategjisë për zhvillim të Kuvendit.

5. Ky konkluzion të parashtrohet te kryetari i Kuvendit të Republikës së Maqedonisë, koordinatorët e grupeve parlamentare, sekretari i përgjithshëm i Kuvendit të Republikës së Maqedonisë dhe te anëtarët e Këshillit buxhetor”.

